
"MY kneg, daar is 'n tyd vir alles in hierdie lewe, maar 
meeste van MY kinders weet nie hoe om die tye ten 
volle te benut vir die opwaartse groei van hulle siele 
nie. Daar is 'n tyd vir rus, en daar is 'n tyd vir werk. 
Daarom ook die seisoene, elkeen met hulle doel 
geskep deur MY Barmhartigheid, sodat julle daardeur 
kan wys word hoe julle siele ook te werk moet gaan in 
die Gees.  
Paardekraal was die laaste Poort wat geopen was in 
MY Land, Suid-Afrika, vir julle, MY Boerevolk! Alles het 
gegaan oor dat julle in LIEFDE sal verenig voor MY 
Aangesig. Alles het gegaan oor vergifnis, samesyn, 
Waarheid, Liefde, Bekragtiging en ook genesing. 
Maar tog is die grootste meerderheid van MY 
Boerekinders besig met nuttelose wensery, afguns, 
leuens, onvergewensgesindheid en haat teenoor 
hulle mede Boere-broers en -susters! EK IS 
BARMHARTIG, maar net soos julle MY tart en laster 
teen MY Gees en aanhou rebelleer teen MY, net so sal 
julle beendere in die woestyn nog meer uitdroog en 
verdor! Julle sal dower word sodat julle geensins meer 
sal hoor nie, omdat julle nie WOU hoor nie! Julle sal 
blinder word omdat julle nie WOU sien nie! Julle het 
dit oor julleself gebring - Die Vervloekinge van 
Deuteronomium 28! En dit sê EK: die Strafgerig sal EK 
stywer trek en die Geregtigheid sal deur MY strenger 
toegepas word omdat julle NIE WIL LUISTER NIE! Julle 
spoeg MY Waarheid in Haar Aangesig en julle wil MY, 
die LIEFDE, steeds deurboor met julle spies van haat 
en hoogmoed! Maar EK IS ALMAGTIG en LEWEND! EK 
REGEER!  
Julle vervolg en vervloek MY knegte en kinders wat vir 
MY opstaan en vir MY LEEF! Wee julle! Maar soos EK 
gesê het, MY Liefdeskinders, MY Dogter van Sion, 
julle sal vervolg word ter wille van MY NAAM! Hulle 
wat julle vervolg het die Oordeel oor hulle eie hoofde 
gebring deur hulle hoogmoedige dwaasheid en liefde-
loosheid teenoor hulle naaste en teenoor MY! MY Wil 
geskied en niks of niemand kan dit keer nie, behalwe 
die berouvolle liefdeshart teenoor MY kan MY Grim-
migheid afkeer. Maar dit sê EK: Benadeel MY LIEFDE 
en dan tree die Wet van Sonde en Versoening in! Julle 
kluister julleself onder die Wet van Geregtigheid en 
Oordeel deur julle opsetlike misleiding en toesmeer 
van Waarheid om so MY kinders te verhoed om na MY 
te kom. Julle pas slinkse duiwelse tegnieke van 
manipulasie en mag toe om MY kinders onder julle 
"ysterhand" te beheer! Maar soos 'n dief in die nag sal 
daar in julle lewens ingebreek word en ALLES sal van 
julle af gesteel word omdat julle NIE WOU LUISTER 
NIE! 
Die roes sal julle skatte inhaal! 
Begin die LIEFDE toepas en begin vir julleself te dink! 
Begin na MY te strewe en vir MY te vra! Los julle 
hoogmoedige streke want dit kom vanuit MY 
teenpool, satan! Soos EK hierbo gesê het: daar is 'n tyd 
vir alles! Waak en bid! Want die tyd is op om nog te 

haat of te twis! Julle moet kies, maar tog kan EK 
geeneen dwing nie en EK laat dit oor aan julle eie vrye 
wil. Maar die keuse bly julle s'n en die verantwoording 
bly by julleself! EK gee genoeg leiding en ek smeek 
meer as genoeg dat julle terug moet keer na die 
LIEFDE en GEHOORSAAMHEID!  
Kyk uit MY kinders: die nag, die sprinkane, die 
donkerte wat loer oor die horison. Die kommunikasie 
stelsels: let op die tekens. Kyk na die diere en voëls en 
sien hulle onrustigheid in die stede en dorpe. Let op! 
Hulle weet! Maar is julle oë en ore oop?  
Doen MY LIEFDE! EK IS JULLE VADER!" 
 
EsegiEl 37:1 DIE Hand van JaHWeH was op my, en Hy 
het my uitgebring deur die Gees van JaHWeH en my 
neergesit in die laagte; en sy was vol bene.  2 En Hy 
het my by hulle laat verbygaan na alle kante toe; en 
kyk, daar het 'n groot menigte oor die laagte gelê, en 
kyk, hulle was baie dor. 
3 Toe sê Hy vir my: Seun van adam, kan hierdie bene 
lewendig word? En ek antwoord: My Meester 
JaHWeH, U weet dit. 4 Daarop sê Hy vir my: Profeteer 
oor hierdie bene en sê vir hulle: Dor bene, hoor die 
Woord van JaHWeH! 5 So spreek My Meester 
JaHWeH tot hierdie bene: Kyk, Ek bring Gees in julle 
in, sodat julle lewendig kan word. 6 En Ek sal senings 
op julle lê en vlees oor julle laat opkom en 'n vel oor 
julle trek en Gees in julle gee, sodat julle lewendig kan 
word; en julle sal weet dat Ek - JaHWeH [is]. 
7 Toe het ek geprofeteer soos my beveel was. En 
sodra ek geprofeteer het, was daar 'n geruis, en kyk - 
'n beroering! En die bene het nader gekom, elke been 
na sy been. 8 Toe kyk ek en - daar was senings op 
hulle, en daar het vlees op gekom, en 'n vel is bo-oor 
hulle getrek, maar daar was geen gees in hulle nie. 
9 Daarop sê Hy vir my: Profeteer tot die Gees, 
profeteer, seun van adam, en sê aan die Gees: So 
spreek My Meester JaHWeH: Kom aan uit die vier 
windstreke, o Gees, en blaas in hierdie dooies, dat 
hulle lewendig kan word. 10 En ek het geprofeteer 
soos Hy my beveel het. Toe het die Gees in hulle 
gekom, en hulle het lewendig geword en op hulle 
voete gaan staan - 'n ontsaglike groot leër!  
11 Toe sê Hy vir my: Seun van adam, hierdie bene is 
die hele huis van JisraEl. Kyk, hulle sê: Ons bene is 
verdor, en ons verwagting is verlore; dit is klaar met 
ons! 12 Daarom, profeteer en sê aan hulle: So spreek 
My Meester JaHWeH: Kyk, Ek sal julle grafte oopmaak 
en julle uit jul grafte laat opkom, o My volk! En Ek sal 
julle bring in die Adamah [die adamiet se Aarde] van 
JisraEl. 13 En julle sal weet dat Ek - JaHWeH [is], as Ek 
julle grafte oopmaak en julle uit jul grafte laat opkom, 
o My volk! 
14 En Ek sal My Gees in julle gee, dat julle lewendig 
kan word; en Ek sal julle vestig in jul Adamah [die 
adamiet se Aarde]; en julle sal weet dat Ek - JaHWeH 
[is]. Ek het gespreek en gedoen, spreek JaHWeH. 

